
ZER

OLEAGA TA ETXEBERRIA'tar JESUS
(G. B.)

Adiskide ta lankidee zintzo batek egin dausku agur.
Larogeta iru urtekoa dala joan jaku Oleaga'tar Jesus. Adis-
kideen agurra beti izaten da samiña, baiña ori era bereizi
baten da egia gure adiskide au joan jakunean.

Berak ainbeste maite eban ZER onetan lan egiten
dogun guztiok eta irakurleen artean geienok ez dogu ain
arin aiztuko adiskide au eta gaurko onetan beiako bere
sendiari euren eta gure samintasunaren alkar-banatze au.

ZER IZAN DAN

Jesus beste ezer baiño lenago euskalduna eta euskera-
zalea izan da. Nazario bere aitagandik artu eban, gero
berak landu dauan zaletasun au eta ume-aroko bere lagu-
nak Zeanuri'n ondo gogoan daukez urte latz areik. Ainbat
Zanuri'tar ikusi doguz illeta-egunean.

Gaiñera Jesus, lanbidez, lege-gizona izan da. Askotari-
ko euskaldunak joan izan dira bere laguntzaren billa arlo
onetan, baiña euren artean asko baserritarrak eta giza-mai-
lla apalekoak. Eta lege-gizon lez laguntza aundia eskiñi eta
emon dau euskerearen arloan, bai Agintaritza gogorraren
aldi latzetan eta bai oraintsuago.

Berrogeta bost urte dira nik Jesus ezagutu nebala. Ubi-
dea'n izan zan. Ni antxe nengoan, abade-egin-barri nintza-
la, Zadorra'ko ur jauziak egiteko lanak bizi-bizi egoza-
nean. Egun baten eskutitz bat egin eustan Jesus Oleaga,
nik ezagutzen ez neban lege-gizon batek. Egun bat auke-
ratu eta alkartu egin gifian. An langille asko ebillan
orduan, bi milla edo iru milla, eta Jesus langille baten billa
etorri zan, etxetik iges egin eta iñon aurkitu ezin eben lan-
gille baten billa. Egin gendun berba arduradunakaz, baiña
ez dakit arazoa zertan geratu zan. Beintzat, an-ezkero adis-
kide eta lankide izango zan euskaldun on bat ezagutzeko
aukerea izan neban.

bakarrik egon asiera aretan. Laguntzaille oso ezagunak izan
ebazan: Adrian Zelaia, Makua, Montiano eta abar...

ZULAIBAR LAN-IKASTEGIA

Zeanuri 3 Oleaga'tar Jesus'en jaioterrian dago gaur
Zulaibar Lan -Ikastegi ederra ta egokia. Jesus sortzailleen
taldean aurkitu neban ni ara joan nintzan 1970n.urtean eta
beti izan da ikastegi onen laguntzaiIle. Ez bakarrik, talde
orretakoak ziran Arregi maixua, Rotaetxe, Zubizarreta,
Pedro Atutxa abadea eta beste batzuk.

Arratia osoarentzat eta geroago beste lurralde batzuta-
ko gazteentzat laguntza aundia izan da eta da ikastegi eder
au. Amar urtetan ainbat batzarretan izan giñan batera.

GIZA-IZTI ASTE BI BILBAO'n.

Deustu'ko Ikastetxe Nagusiagaz berbatuta eta talde
baten barman Bilbao'n izan ziran Antropolji-aste ospetsu
bi areitan bultzagille sendoa izan zan Jesus.

Urte bitan egin ziran aste gogoangarri orreik eta liburu
crier bitan argitaratu ziran an izandako itzaldiak. Benetan
lan txalogarria.

EUSKO IKASKUNTZAN

Guztiok ezagutzen dogu EUSKO IKASKUNTZA
deritxon antxiñako erakundea. Ez naz neu erakunde orre-
tan kideko izan eta ba-dakit beste lekuren baten agertuko
dana Jesus'ek or egindako lanen eta ekintzen barria. Ez
naz luzatuko ba arlo onetan ezer esaten.

ILLETA

EUSKERAZALEAK

Egun baten, Arenaza'tar Josu bitarteko zala, EUSKE-
RAZALEAK ALKARTEA'n Ian egiteko deia artu gendun.
Oleaga zan Lendakaria alkarte onetan eta geure lanerako
gogoa agertu geuntsan, baita ZER aldizkaria argitaratzeko
eginbidea be. Pozik artu giduzan Jesus'ek eta bera lagun-
tzaiile zala asi gintzazan lanean gaur be orretan diardugu-
nok.

Bera zan Alkarte onen sortzailleetariko bat. Lege-gizon
lez orduan oso gauza gatxa zan egitasmo au bideratzeko
aleginak egin ebazan eta ondoren ona lortu be bai. Ez zan

Aurtengo urterrillaren zazpigarren egunean, arratsalde-
ko zortziretan eta Fernando Deuna izeneko bere parrokian
izan zan illeta: Manterola'tar Ander adiskidea izan zan
ospatzailleen buru eta beste sei abade here inguruan. Jen-
tetza ugari batek bete eban eleiza audi ori. Pozez ikusi gen-
dun geiena euskeraz izan zala, naizta banakako erdeldun
batzuk esan euskerea larregi erabilli zala

Euskereak, batez be Bizkai'ko gure euskereak, lagun-
tzaille aundi bat galdu dau. Emen geratzen garanoi dagoan
lekutik bere laguntza emongo dauskula uste dogu.

